ANEKS 1
FORMULA E TRANSFERTËS SË PAKUSHTËZUAR - KRITERET DHE KOEFICENTËT

	Kriteri
	Koeficienti
	Vlera

(në mijë lekë)
	Arsyeja themelore

	 Transferta e Pakushtëzuar Gjithsej  (11,340,500 mijë lekë)  [TP]

Transferta e pakushtëzuar për një  bashki/komunë ose qark është e barabartë me shumën përkatëse që rezulton nga aplikimi i formulës për shpërndarjen e transfertës së pakushtëzuar. 


	Alokimi i Transfertës së Pakushtëzuar – (Shuma  11,340,500 mijë lekë) [TP]

	Pjesa e Qarqeve [Q]
	  8.5%
	935,000
	Ky raport u alokon Qarqeve fonde  për shpenzimet e tyre administrative, për mirëmbajtje dhe investime  të rrugëve rurale dhe për shpenzime të tjera operative.

	Pjesa për Bashkitë/Komunat

[B/K]
	91.5%
	10,065,000
	Për të siguruar financimin e funksioneve kryesore të ushtruara nga niveli i parë i Qeverisjes Vendore. 

	1. Shpërndarja e pjesës së Bashkisë/Komunës [B/K]

	Grand i Përgjithshëm

[GP]

= [GP] * 1.00
	100%
	10,065,000
	Pjesa  e plote për B/K alokohet në hapin e parë në grandin e përgjithshëm. 
Nuk alokohen fonde të veçanta për kompensim; fondi i kompensimit krijohet nëpërmjet kompensimit të tranzicionit (shih më poshtë).

	2. Shpërndarja e Grantit të Përgjithshëm për Bashkitë/Komunat 

	Popullsia [P-B/K]

= [GP-B/K] * 0.70
	70.0%
	7,045,500
	Ky është kriteri dominant, pasi popullsia është një indikator i lidhur ngushtë me shpenzimet dhe nevojat për shërbime. Alokimi i [P-B/K/] ndahet proporcionalisht me popullsinë relative të çdo Bashkie/Komune kundrejt popullsisë totale.  Për vitin 2010, të dhënat e popullsisë janë marrë nga Drejtoria e Përgjithshme e Gjendjes Civile në muajin Tetor 2009.

	Sipërfaqja e komunave [S-K]

= [GP-B/K] * 0.15

	15%
	1,509,750
	Ky element është i aplikueshëm vetëm për komunat. Komunë me sipërfaqe më të madhe nënkupton (për të gjitha kushtet e tjera të barabarta) se ka rrugë më të gjata dhe shpenzime të tjera infrastrukturore që kushtojnë.  
Alokimi i [S-K] ndahet proporcionalisht me sipërfaqen relative të çdo komune kundrejt sipërfaqes totale. Për  komuna malore sipërfaqja është llogaritur si totali i sipërfaqes bazë  shtuar me katër herë.  

	Shërbimet Urbane 
 [SU-B]

= [GP-B/K] * 0.15
	15%
	1,509,750
	Ky koeficient  për simetri me komunat është 15% e totalit të fondit  dhe  ndahet proporcionalisht me popullsinë relative të çdo bashkie kundrejt popullsisë totale të bashkive.

Për  Bashkitë e vlerësuara si bashki në nevojë koeficienti i shërbimeve urbane është llogaritur duke  shtuar me 2 herë numrin faktik të popullsisë. Për bashki malore, koeficienti i shërbimeve urbane është llogaritur duke shtuar me 2 herë numrin faktik të popullsisë.   
Për bashkitë malore e njëkohësisht në nevojë  koeficienti i shërbimeve  urbane është llogaritur duke  shtuar  4 herë  numrin faktik të popullsisë për këto bashki. 

	3. Rregullimi i Ekualizimit Fiskal për  Bashkitë dhe Komunat

	Ekualizimi Fiskal

(B/KPCR-NPCR)*(+/-25%)*Popullsia

[PCR] -TAPF = Të ardhura për frymë 

N = nacionale
	25%
	1,161,954
	Ekualizimi fiskal bazohet në të ardhurat faktike të vitit 2008, të taksës vendore të biznesit të vogël dhe taksës së regjistrimit të përvitshëm të mjeteve të transportit rrugor .
B/K që kanë të ardhura për frymë më të larta se sa të ardhurat nacionale për frymë kontribuojnë 25% të diferencës ndërmjet të dyjave shumëzuar me popullsinë e tyre.  B/K që kanë të ardhura për frymë me të ulëta se të ardhurat nacionale për frymë marrin 25% të së njëjtës diferencë të llogaritur në të njëjtën mënyrë. 

	Rregullimi transitor  (rezultati -15.27%  kundrejt vitit 2009)

(B/KR2009-B/KR2010)*(-0.1527)

R = të ardhura për një vit të dhënë
	Kufiri

 85.43%

koeficienti

-15.27%
	464,227
	B/K  të cilat, pas rezultateve të ekualizimit fiskal kanë një grand që është më i ulët se 85.43% të vitit 2009 kompensohen për diferencën e

masës -15.27%.  

	Rregullimi transitor
 (rezultatet kundrejt vitit 2009)


	Kufiri

>87.23%

Koeficienti

-12.77%
	(589,094)

	Pas rezultateve të ekualizimit fiskal, ato B/K të cilat përfitojnë një rritje mbi 87.23% krahasuar me vitin 2009, kontribuojnë  për rritjen e garancisë minimale për fryme dhe fondin e kompensimit në masën e tejkalimit mbi 87.23% krahasuar me rezultatin e transfertës për vitin 2009.

	Kompensimi i garancisë minimale për frymë.


	B – 2,930 minimumi për frymë

K – 1,930 minimum për frymë 
	9,458
	Për të siguruar një të ardhur të garantuar minimale për frymë, ky kompensim krahason të ardhurat përfundimtare për frymë (grandit të përshtatur për tranzicion, plus të ardhurat fiskale të listuar më përpara) me garancinë minimale prej (1,930 lekë/për frymë për komunat, 2,930 lekë/për frymë për bashkitë). Bashkitë ose Komunat marrin diferencën ndërmjet të dyjave, shumëzuar me popullsinë e tyre.

	Fondi Neto i Kompensimit për bashkitë dhe komunat

[FNK-B/K]


	
	115,409
	Ky fond është produkt  i elementeve të mëposhtme:

- Kompensimi transitor për kufi te poshtëm (dysheme)
+ Kompensimi transitor për kufi te sipërm (tavan)
- Kompensimi i garancisë minimale për frymë

Përdorimi i fondit kompensues për B/K bëhet sipas kritereve të përshkruara në Aneksin 2.

	4.Fonde për konviktet e arsimit parauniversitar

	Grand i Përgjithshëm


	100%
	306,000
	Alokimi i fondeve për paga dhe sigurime shoqërore bëhet  proporcionalisht  me numrin  e punonjësve (punonjës dhe edukator) sipas konvikteve në bashkitë; Berat, Çorovodë, Peshkopi, Burrel, Durrës, Gjirokastër, Tepelenë, Përmet, Fier, Lushnjë, Elbasan, Cërrik, Gramsh, Korçë, Ersekë, Leskovik, Lezhë, Rrëshen, Rubik, Kukës, Krumë, Shkodër, Pukë, Tiranë, Vlorë dhe komunave, Qendër Fier, Golem Kavajë, Kelmend Malësi e Madhe.

	5. Fonde Qendrat e Shërbimeve Sociale “Lira”, pranë Bashkisë Berat dhe “Balash” pranë Bashkisë   

    Elbasan

	Grand i Përgjithshëm
	100%
	34,500
	Alokimi i fondeve për qendrat e shërbimeve sociale “Lira”, Berat,  “Balash” Elbasan dhe qendrat ditore për fëmije me Aftësi te Kufizuara ne qytetet Kuçovë dhe Kukës, është bere respektivisht për bashkitë Berat, Elbasan, Kuçovë dhe Kukës.

	6. Shuma Finale e Grandit për Bashkitë dhe Komunat 

	Shuma në total e shpërndarjes së grandit për bashkitë dhe komunat  
	
	10,402,000
	Në këtë shumë përfshihen edhe fondet që jepen për konviktet e arsimit parauniversitar

	7. Shpërndarja e Pjesës së Grandit për Qarqet

	Grandi i Përgjithshëm për Qarqet
	99%
	925,650
	Për financimin e funksioneve bazë të qarqeve.

	Fondi i Kompensimit për Qarqet
	1%
	9,350
	Për financimin e rasteve të veçanta të shpenzimeve të qarqeve

	8. Shpërndarja e Grandit të Përgjithshëm  për Qarqet

	Shuma fikse [SF-Q]

= [Q] * 0.10
	10%
	92,565
	Shuma fikse alokon një shumë të barabartë për çdo qark. 

Shuma në total  [SF-Q] ndahet barabar mes qarqeve (pjesëtohet me numrin e qarqeve 12).

	Popullsia [P-Q]

= [Q] * 0.28
	28%
	259,182
	Tipet e shërbimeve të siguruara nga qarku kanë një korrelacion negativ me popullsinë. Dhënia e një peshe më të madhe këtij kriteri do të penalizonte padrejtësisht më tepër qarqet më të varfra dhe me më pak banorë.

Alokimi i [P-Q] bëhet proporcionalisht me popullsinë relative të çdo qarku kundrejt totalit të popullsisë. Për vitin 2010 të dhënat e popullsisë edhe për qarqet janë marrë nga Drejtoria e Përgjithshme e Gjendjes Civile në muajin Tetor 2009.

	Treguesi gjeografik  [KG-Q]

= [Q] * 0.30
	30%
	277,695

	Ky është një tregues i rëndësishëm që merr parasysh avantazhet dhe disavantazhet natyrore të vendndodhjes së qarkut. Për të karakterizuar tre zonat tipike të vendit: fushore – kodrinore – malore u përdor një shkallë përkatëse 1-3-5. Sa më e lartë shkalla aq më të mëdha fondet që do të alokohen për këtë koeficient.

Alokimi i [KG-Q] bëhet proporcionalisht me raportin e shkallës së qarkut kundrejt shumës së shkallëve për të gjithë qarqet (32). 

	Koeficienti i Rrugës [R-k]

= [Q] * 0.32
	32%
	296,208

	Alokimi [KR] ndahet proporcionalisht me gjatësinë relative të rrugëve për secilin qark, kundrejt gjatësisë totale. 

	9. Fonde të disponueshme për kompensim

	a. Kompensimi për B/K 

b. Kompensimi për Q 

TOTALI


	
	115,409
9,350
124,759
	Përdorimi i këtyre fondeve të kompensimit do të bazohet në kriteret e caktuara në Udhëzimin e Zbatimit të Buxhetit të vitit 2010.


ANEKS 2

Kriteret e Shpërndarjes së Fondit të Kompensimit

	Nivelet e Pushtetit Vendor
	Kriteret

	A. Fonde vetëm për bashkitë dhe komunat
	· Kompensimi për ripërshtatjen e kapacitetit fiskal, apo tregues te tjerë jo të saktë në përllogaritjet e formulës.

· Për nevoja te ndryshme financiare te bashkive dhe komunave. 

· Për konviktet e transferuar në nivel vendor.

	B. Fonde vetëm për qarqet
	· Disa shpenzime operative që mund të nevojiten gjatë vitit.


Ministria e Financave publikon për çdo bashki, komunë dhe qark sasinë e fondeve te shpërndara.
Procedurat për alokimin e këtij fondi përcaktohen në udhëzimin e zbatimit të buxhetit të vitit 2010.

ANEKS 3

Komiteti për Zhvillimin e Rajoneve
I. Fondi për Zhvillimin e Rajoneve përbëhet nga:

· Granti konkurrues për infrastrukturën vendore

· Granti konkurrues për arsimin bazë, parauniversitar dhe universitar
· Granti konkurrues për shëndetësinë
· Granti konkurrues për objektet kulturore
· Granti konkurrues për ujësjellës kanalizime
· Granti konkurrues për ndërtim tregjesh agro-ushqimorë dhe thertoresh

· Granti konkurrues për ujitjen dhe kullimin
· Granti konkurrues per pyllezimin.
II. Fondi për Zhvillimin e Rajoneve përdoret për financimin e projekteve të cilat ndodhen brenda territorit të njësive të qeverisjes vendore dhe zbatohen prej tyre.
III.  Komiteti për Zhvillimin e Rajoneve përbehet  nga:

1. Kryeministri                                 




Kryetar

2. Ministri i Financave                                             


Anëtar
3. Ministri i Ekonomise, Tregtise dhe Energjitikes 


Anëtar

4. Ministri i Punëve Publike, Transportit dhe Telekomunikacionit        Anëtar

5. Ministri i Brendshëm                                           


Anëtar

6. Ministri i Arsimit dhe Shkencës                          


Anëtar

7. Ministri i Shëndetësisë                                         


Anëtar

8. Ministri i Bujqësisë, Ushqimit dhe Mbrojtjes së Konsumatorit
Anëtar

9. Ministri i Turizmit, Kulturës, Rinisë dhe Sporteve


Anëtar
10. Ministri i Mjedisit, Pyjeve dhe Administrimit te Ujrave 

Anëtar

11. Kryetari i Shoqatës së Bashkive të Shqipërisë     


Anëtar

12. Kryetari i Shoqatës së Komunave te Shqipërisë   


Anëtar

13. Kryetari i Shoqatës së Qarqeve  të Shqipërisë      


Anëtar
14. Kryetari i Konferences se Rektoreve
IV. Komiteti i Zhvillimit të Rajoneve miraton projektet mbi bazën e politika
ve dhe programeve të zhvillimit të rajoneve të Shqipërisë.

V. Masa e kontributit/bashkëfinancimit nga njësitë e qeverisjes vendore përcaktohet nga Komiteti i Zhvillimit të Rajoneve.

VI. Aplikimi për fonde bëhet nga njësitë e qeverisjes vendore, duke i dërguar projektet në:
· Fondin Shqiptar të Zhvillimit për objektet e infrastrukturës vendore. 

· Ministrinë e Arsimit dhe Shkencës për objektet arsimore.
· Ministrinë e Shëndetësisë për objektet shëndetësore. 

· Ministrinë e Punëve Publike, Transportit dhe Telekomunikacionit për objektet e ujësjellës kanalizimeve. 

· Ministrinë e Bujqësisë, Ushqimit dhe Mbrojtjes së Konsumatorit për objektet ndërtim tregjesh agro-ushqimorë, thertoresh dhe objekte për ujitje/kullim.

· Ministrinë e Turizmit, Kulturës, Rinisë dhe Sporteve për objektet kulturore.

· Ministria e Mjedisit, Pyjeve dhe Administrimit te Ujrave.

VII. Në ministritë përkatëse ngrihen sekretariate teknike që bëjnë vlerësimin tekniko-ekonomik dhe listimin e projekteve të propozuara nga njësitë e qeverisjes vendore dhe hartojnë një raport ku përshkruhet procedura e ndjekur, si dhe kriteret e zbatuara.
VIII. Këshillat e Qarqeve paraqesin ne Sekretariatin Teknik të Komitetit të Zhvillimit te Rajoneve ne Ministrinë e Financave prioritetet e investimeve sipas fushave përkatëse qe mbulon Komitetit i Zhvillimit te Rajoneve.si edhe, pjesen e bashkefinancimeve me fonde vendore te fondeve te donatoreve. 

IX. Ne Ministrinë e Financave krijohet Sekretariati Teknik për përgatitjen dhe paraqitjen e materialit në Komitetin e Zhvillimit te Rajoneve. Sekretariati Teknik ne Ministrinë e Financave bashkëpunon me sekretariatet teknike përkatëse te Ministrive te linjës.

X. Ne rastin e projekteve në vazhdim me kontrata të lidhura, të cilat në bazë të realizimit me ritme të shpejta kanë mundësi absorbimi/realizimi të një vlere më të madhe se ajo e alokuar, Komiteti për Zhvillimin e Rajoneve, në një nga mbledhjet e tij të para, autorizon ministritë përkatëse të linjës për të propozuar pranë Ministrisë së Financave të drejtën e kalimit të fondeve në këto projekte, nga projektet që nuk e garantojnë realizimin e tyre apo edhe nga fonde të papërdorura. Projektet në vazhdim të infrastrukturës lokale dërgohen për vlerësim në FSHZH. 

XI. Monitorimi dhe kontrolli i zbatimit të fondeve të zhvillimit të rajoneve do të bëhet nga drejtoritë përkatëse në secilën nga ministritë përfituese. Për fondet e infrastrukturës vendore ngarkohet Ministria e Brendshme. Raportet do të dërgohen në Ministrinë e Financave sipas afateve të përcaktuara në Udhëzimin e Zbatimit të Buxhetit.

XII. Në lidhje me procedurat që do ndiqen, ngarkohet Ministri i Financave për nxjerrjen e një udhëzimi.

ANEKS 4

Për konviktet e arsimit parauniversitar
Në transfertën e pakushtëzuar të bashkive, Berat, Çorovodë, Peshkopi, Burrel, Durrës, Gjirokastër, Tepelenë, Përmet, Fier, Lushnjë, Elbasan, Cërrik, Gramsh, Korçë, Ersekë, Leskovik, Lezhë, Rrëshen, Rubik, Kukës, Krumë, Shkodër, Pukë, Tiranë, Vlorë dhe të komunave, Qendër Fier, Golem Kavajë, Kelmend Malësi e Madhe janë të përfshira edhe fondet për paga dhe sigurime shoqërore të personelit të konvikteve të arsimit parauniversitar.

Shpenzimet për personelin (paga dhe sigurime shoqërore) janë llogaritur mbështetur mbi numrin e punonjësve për secilin konvikt  sipas aneksit të Vendimit të Këshillit të Ministrave Nr. 502, datë 16.04.2008 “Për administrimin e konvikteve të sistemit arsimor parauniversitar” dhe Vendimit te Këshillit te Ministrave Nr. 1710, date 29.12.2008, “Për disa shtesa dhe ndryshime ne VKM Nr. 502, date 16.04.2008”, për punonjësit edukative (zëvendësdrejtor dhe edukator).     

Për llogaritjen dhe kryerjen e  pagesave të pagave dhe sigurimeve shoqërore të personelit të këtyre konvikteve, njësitë e qeverisjes vendore do të mbështeten në kuadrin rregullator që ka përdorur Ministria e Arsimit dhe Shkencës.

Standardet dhe kriteret e ofrimit të shërbimit do të bëhen në përputhje me kuadrin ligjor dhe nënligjor në fuqi. 

Ministria e Arsimit dhe Shkencës para fillimit të vitit fiskal 2010, duhet të dërgoj në njësitë e qeverisjes vendore gjithë kuadrin ligjor dhe nënligjor lidhur me pagat dhe sigurimet shoqërore të personelit edukative zëvendësdrejtor dhe edukator. 
Në transfertën e pakushtëzuar të njësive të qeverisjes vendore janë edhe fondet e tjera për shpenzime operative, shpenzime mirëmbajtje dhe investime.

Njësitë e qeverisjes vendore mund të shtojnë fonde nga të ardhurat e tyre për të rritur cilësinë e shërbimit në këtë sektor. 

ANEKS 5

Për Qendrat e Shërbimeve Sociale 
Në transfertën e pakushtëzuar të bashkive, Berat, Elbasan, Kuçove dhe Kukes janë të përfshira edhe fondet për paga dhe sigurime shoqërore të personelit shërbyes dhe shpenzime operative për qendrat, “Lira”, Berat,  “Balash”, Elbasan, dhe qendrat ditore te fëmijëve me Aftësi te Kufizuara për Bashkinë Kuçove dhe Kukes .

Për llogaritjen dhe kryerjen e  pagesave të pagave dhe sigurimeve shoqërore të personelit të këtyre qendrave bashkitë Berat dhe Elbasan do të mbështeten në kuadrin rregullator që  përdor Ministria e Punës Çështjeve Sociale dhe Shanseve te Barabarta.

Standardet dhe kriteret e ofrimit të shërbimit do të bëhen në përputhje me kuadrin ligjor dhe nënligjor në fuqi. 

Njësitë e qeverisjes vendore mund të shtojnë fonde nga të ardhurat e tyre për të rritur cilësinë e shërbimit në këtë sektor. 

